
Ekde la 14-a ĝis la 18-a de Julio 1988, 
lau unuanima aprobo de la Generala Ase- 
mbleo de HEF, okazos en nia urbo, Valen- 
cio, la 48-a Hispana Kongreso de Espe- 
ranto. Tio signifas grandan honoron por 
la valencia esperantistaro, ĉar la tuta 
landa movado fidas je la kapablo kaj en- 
tuziasmo de la lokaj samideanoj.
Nia intenco estas ke tiu kongreso restu 
kiel neforgesebla impreso kaj sperto en 
la menso de tiuj kiuj vizitos nin. Nia Kongreso de- 
vas esti ekzemplo de organizado, gastigado, efiko, 
laboro, kaj, kial ne, amuzo.
La programo kiun la L.K.K. pretigas, enhavos amason 
da diversaj erojn: prelegojn, ekskursojn, bankedojn, 
oficialajn aranĝojn, artajn prezentadojn, filmojn, 
prezentadon de novaj verkoj, junularajn aktivaĵojn, 
k.t.p.
Estas invitataj kelkaj famegaj kaj elstaraj esperan- 
tistoj, kiel Humphrey Tonkin (prezidanto de U.E.A.), 
Bulgara Esperanto Teatro, Gian Carlo Fighiera, John 
Velis, kaj aliaj.
Dank' al la malavara helpo de la Konsilantaro pri 
Kulturo de la Valencia Komunumo oni eldonos 1.000 
ekzemplerojn de la libro "Poetika Antologio de Mi- 
guel Hernandez", por kiu la Konsilantaro donas sub- 
vencion (324.000 pesetojn). Tiucele, la familio de 
Miguel Hernandez, la bofilino kaj du genepoj, venos 
al la Kongreso.
Certe la Kongreso estos sukcesa, sed nur estas par- 
to de kio la valencianoj oferas al la monda esperan- 
to-movado. Jes, kiel multaj el vi scias, de la suk- 
ceso de la Nacia Kongreso dependas la finan aprobon 
por okazigi en Valencio la Universalan Kongreson de 
Esperanto de la jaro 1992. Jam antaŭ kelkaj tagoj 
vizitis nin du estraranoj de UEA, kiuj havis okazon 
paroli kun gravaj aŭtoritatuloj kaj vidi inter alie 
la "Palaco de la Muziko", hoteloj, k.t.p., kaj pre- 
nis bonegan impreson pri la taŭgeco de Valencio oka- 
zigi la Universalan Kongreson, kiu alportos al nia urbo inter 3.000 kaj 4.000 esperantistojn de la tuta 
mondo•



Do, ni esperas ke vi ĉiuj aliĝos rapide kaj ke la 
valenciaj esperantistoj estos ekzemplo por la nacia 
kaj internacia movado.
Ĝis nun aliĝis preskaŭ 200 samideanoj.
ĈU VI ESTOS LA LASTA?

AUGUSTO

Dukoloraj poŝtkartoj aĉeteblaj ĉe nia Grupo

NEKROLOGO
Samideano ERNESTO PEREZ jus mortis je la aĝo de 98 
jaroj, post longa malsano, ĉi tiu veterana samide- 
ano laboris por Esperanto dum multaj jaroj. Li ins- 
truis la lingvon al multaj generacioj da junuloj 
kaj plenkreskaj homoj. En sia profesio de horloĝis- 
to li estis tre kompetenta kaj serioza, kaj trans- 
formis modestan negocon post multaj jaroj da dediĉo 
en gravan entreprenon kun multege da klientoj, kiuj por ĉiam restis al li fidelaj pro lia kompetento kaj afableco.
Al lia ĉiama akompanantino kaj flegistino, lia fi- 
lino Maruja kaj al la aliaj ses gefiloj ni trans- donas nian plej sinceran kondolencon.

JOHANO BOSCH



JUBILEA 72~a KONGRESO DE ESPERANTO. VARSOVIO
La kongresa labirinto

-Ĉu vi estas "ŝafar-gvidanto" aŭ kompas-majstro?_?A-Cu ne? Vi devus superi praktikan kurseton por la- 
birint-gvidantoj antaŭ ol iri al la mamuta kongre- 
so de Varsovio. Tiel estis la dislokigo de la sa- 
lonoj en la kultur-palaco.
Mi vojaĝis tien kun mia samurbanino Neĝoj, Ĉarma 
knabino, 16 jaraĝa, novesperantistino. En la flug- 
haveno oni anoncis:
-La geesperantistoj de Varsovio salutas la samidea- 
nojn kiuj venas al la Kongreso. Bonvolu, venu tra 
la elirejo numero kvar.Kun Neĝoj kaj multaj hispanaj geesperantistoj, ni 
eliris kaj alproksimiĝis al la esperantista deĵor- 
anto.-Bonvolu, vian nomon.
-Mia nomo estas Johano Gimĉnez.



Li legis en longan liston.
-Bone, vi iru al hotelo "Novotel". Prenu la aŭtobu- 
son n9 175 kaj elbuŝigu en la kvina haltejo. Tie 
estas, vid al vide, via hotelo.
Post kelkaj geesperantistoj, li rimarkis mian kun- 
ulinon.
-Bonvolu, vian nomon.
-Mia nomo estas Neĝoj Munsuri.
-Neĝoj... Neĝoj... Neĝoj... Ne estas, sinjorino.
-Cu ne? Mi sendis mian kotizon ekde Valencio, vidu 
mian kvitancon.
-Jes, vi pravas. Sed vi ne estas enlistigita. Restu 
ĉe mi kaj mi kunportos vin al la kongresejo por s- 
olvi tian eraron.Cu mi devas konsenti tion? Cu tian belan junulinon 
mi devas lasi kun ne konata homo?
-Ne priokupiĝu -diris la bonaspekta deĵoranto- ni 
solvos la problemon kaj vi ambaŭ renkontiĝos en la 
kongresejo.Post aranĝo en mia hotelo, mi rapide vojaĝis al la 
kongresejo.Ekde la aŭtobuso mi vidis, en la centro de la urbo, 
grandan kaj imponan konstruaĵon.
-Cu...? Tie mi devas serĉi ŝin?
Mi restis malfermbuŝe, okulplate.
-Cu mi devos eniri en tian gigantan konstruaĵon kaj 
serĉi Neĝojn?
Kuraĝe kaj sinanime mi komencis superi la ŝtuparon 
trapasanta el svarmo da geesperantistoj. Poste mi 
sciis ke la kongresanoj alvenis de 7& landoj.
-Eble en la halo, mi pensis.Sed ne... ... en la halo ankoraŭ estas pli da ge- 
esperantistoj.
Al kiu mi demandu? Kien mi iri?
Momente mi elstaris en la plej alta ŝtupo kaj riga- 
rdis la tajdon da kapoj kiuj supreniris kaj malsup- 
reniris antaŭ mi. Ne eblas demandi al ĉiu persono.
-Ĉu vi vidis belan knabinon, nigrharulinon, dekses- 
jara ĝa?Ne, tio ne estas bona metodo. Mi devas plani la ser- 
ĉadon.-Bonan vesperon Johano. Salutis min samurbano Carles. 
-Mi ĝojas multe vidi vin.-I£ial? A-Ĉar mi serĉas Neĝojn. Cu vi rememoras ŝin?



-Jes, mi rememoras. Se mi vidos ŝin mi diros ke vi 
serĉas ŝin.
Komence mi serĉis la giĉeton "Informoj". Sed kion 
mi devas demandi tie? Ne, tio ne estas tauga loko 
por demandi pri Neĝoj.
-Bonvolu, aŭskultu mian problemon. Mi serĉas knabi- 
non Neĝoj, kiu ne havas liberan ĉambron en hoteloj 
kaj...
-Ne estu nerva sinjoro -diris min la deĵoranto-. Pe- 
tu helpon en la LKK.

-Kie ĝi estas, bonvolu?
-En la kvara etaĝo. Prenu la lifton. Poste lau la 
dekstra parto, dua salono maldekstre kaj je la fi- 
no de la koridoro...
Mia kapo turniĝis. Mi ne rememoras se la dekstra aŭ maldekstra. Eble mi povos demandi en la kvara etaĝo. 
Mi hontas ripeti demandon ĉe la deĵorant-informejo. 
Sed mi forgesis demandi pri la lifto. Mi iris deks- 
tren kaj maldekstron, larĝen kaj longen, baraktante 
kontraŭ la svarmo da kongresanoj, sed ne trafis la 
lifton.
-Sub la teretaĝo- diris al mi kongresano.
-Cu ne estas indikilo?
Puŝante unu la alian mi atingis la lifton, sed be- 
daŭrinde longa vico atendis ĝin. Mi solvas iri laŭ 
la ŝtuparo, kaj ankaŭ tie estas granda homamaso. 
Atinginte la kvaran etaĝon, mi komencis kalkuli: 
Unua salono, "Klara"; dua "Bufedo"; tria, "Lidia"; 
kvara, "Marko"; kvina, "Felikso".
-Kie estas LKK?, mi petis.
-Mi ne scias, pardonu min.
Oh, granda okazaĵo de la kongresejo. Finfine mi vi- 
dis koridoron. Serioza kaj pripensa sinjoro iris 
rapide. Certe tiu sinjoro estas LKK-ano.
-Pardonu. Momenton! Mi petas.
Li, falsafable, atendis min.
-Mi serĉas Neĝojn, knabino kiu ne estas en la listo 
de hoteloj kaj...
Li ne atendis la finon de mia klarigo kaj diris: 
-Demandu unue en la giĉeto "Loĝejoj".
Alifoje mi iris al la lifto por malsupreniri al la 
teretaĝo. Sed tiel malbone estas situata la lifto, 
ke ĝi ne haltas en la teretaĝo, sed sube. Post kel- 
kaj duboj mi vidis la serĉatan giĉeton.
La deĵorantino serĉis en listo.



-Neĝoj, Neĝoj..., certe, estas hispanino sen hotelo, 
ĉu ne? Si estas nun en hotelo Polonio, sed mi ne s- 
cias la ĉambron.
-Kie estas la hotelo Polonio?
-Eliru kaj dekstre, apud hotelo Metropol.
Mi jam estas trankvila. Nun mi pensas pri mia doku- 
mentaro kaj tia de Neĝoj.
-Fulmoj kaj tondroj. Si jam prenis sian dokumentaron 
kaj prenis bileton por ekskursoj. Certe ŝi estas en 
bona vojo.
En mia dokumentaro mi legis notojn de du leterkore-

spondantoj. Unu el ili devias min en la pordo de la 
salono "Ludoviko", en unua etaĝo je la oka, kaj la 
alia en salono "Kalocsaj" je la sama horo.
-Al kiu mi elektos? Kion mi devas fari? Kie estas la 
salonoj? -mi pensis-. Mi iris alifoje en la inform- 
ejon. La vojon por iri tien mi jam konas bone.
-Bonvolu. Mi petas alifoje al vi. Kie estas la salo- no Kalocsaj?
La kompatinda deĵoranto donis al mi informilon. Tie 
mi legis la nomojn de tridek salonoj dislokigitaj 
inter kvin etaĝoj.
Terura afero! De la dua ĝis la oka etaĝo mi devas 
kuri inter centoj da homoj. Poste mi legis en la kongresa kuriero preskaŭ 6.000 aliĝintoj kaj pres- 
kaŭ mil ne aliĝintoj. Sajnis al mi maro da kapoj 
trapasante la ŝtuparon. Mi hazarde vidis amikinon 
de la kongreso de Budapeŝto.

-Cu vi konas Neĝojn?, diris ŝi al mi.
-Oh! Cu ankaŭ vi serĉas ŝin?
-Jes, mia nevino Nicole estas sia korespondamiko»). 
Kion fari? Mi ne volis diri al ŝi mian maltrafon 
pri la loĝejo de Neĝoj.
-Diru al ŝi ke Nicole atendos ŝin en la salono Cseh, 
en la oka etaĝo, je la naŭa matene.
Granda problemo por mi serĉi alifoje Neĝojn, por ke 
ŝi ĉeestu la rendevuon.
Mi iris tra la urbo ĝis la hotelo Polonio, kie lo- 
ĝas Neĝoj.
Alia granda problemo por mi. Mi devis paroli kun 
la deĵorantino en la akceptejo per pola lingvo.
-Cu la ĉambro de fraŭlino Munsuri?
_9

-La habitaciĉn de la senorita Munsuri?
-?
-Quoi c'est la chambre de mademoiselle Munsuri?
Nenion komprenis la akceptulino. Sed tiom da fojoj 
mi diris la vorton Munsuri ke finfine ŝi komprenis 
min. Si permesis min lasi noton kun la ŝlosilo.Bona metodo por vekiĝi estas komenci serĉi salonojn 
en la kongresejo. Tio okazis min ĉar post labirinta 
kongreseja problemo, ni renkontiĝis kune en la sa- 
lono Cseh. Mi vidis Neĝojn. Si estis feliĉa kaj tr- 
ankvila kaj mi ankoraŭ pli ol ŝi.Finfine mi povis legi la programon. Kun granda sur- 
prizo mi konstatis ke la programero estas kvarope. 
Do, mi elektas.



48-a HISPANA KONGRESO 
DE ESPERANTO

Valencio, de la 14-a ĝis la 18-a de Julio 1988

Unua postjarcenta Kongreso

ALIĜILO N-RO......

(BONVOLU SKRIBI TAJPE AŬ PRESLITERE)

Familiaj nomoj .....................................................................................................

Antaŭnomo, s-ro/ s-ino/ f-ino (1)

Aĝo (2) Profesio (2)

Adreso .................................................................................................................

Urbo Poŝtkodo Provinco (3)

Mi aliĝas al la 48-a Hispana Kongreso de Esperanto kaj sendas per 

poŝtmandato, ĉeko, aŭ banko (1) la jenan sumon:

Kiel kongreskotizon en kategorio p-tojn

Kiel kongresdonacon p-tojn

ENTUTE: p-tojn

Plenigu apartan aliĝilon por ĉiu familiano samtempe aliĝanta

(1) Forstreku la nevalidan.

(2) Nur por statistiko.

(3) Eksterlandanoj menciu la landon.

Por uzo de la administracio:

Pago ricevita Konfirmilo sendita Loĝejo mendita



KONGRESKOTIZO!

31-12-87 31-3-88 30-6-88
Kongresano ...................................... 2.200 2.700 3.200
Kongresano (Membro de HEF) ... 1.700 2.200 2.700
Kunulo/ino (6) de kongresano .... 1.500 1.800 2.100
Juna membro de HEJS
(ĝis 26 jaroj) ...................................... 1.000 1.300 1.500
Gejunuloj ne membroj de HEJS,
emeritaj kongresanoj aŭ infanaj .. 1.200 1.500 1.700
Eksterlandano kaj
senlaborulo (7) ................................ (SENPAGE)

Membro de HEF-HEJS n-ro .......

Loĝejoj: Ni informos per HEF-BULTENO

Rimarkigoj:

1. Plenigu la aliĝilon kaj sendu ĝin al la kongresa sekretariejo: 
Grupo Esperanto de Valencia, G. V. Fernando el Catolico, 45-3.a, 
46008-Valencia.

2. Sendu la koncernan kotizon al la 48-a Hispana Kongreso de Espe- 
ranto, konto n-ro 131022997631 Urbana 46, Caja de Ahorros de Va- 
lencia, cl Chiva, 46018-Valencia.

3. La kotizo ne estos repagebla, eĉ se la aliĝinto ne partoprenas en la 
kongreso.

4. La aliĝilon oni pritraktos nur post ricevo de la koncerna pago.
5. Kongresanoj en kategorioj (2) kaj (4) devas sendi ateston de HEF 

pri la pago de la kotizo de 1987 aŭ 1988.
6. Kunulo: Tiu kiu loĝas samadrese kun aliĝinto.
7. La senlaboruloj sendu fotokopion de atestilo.
8. Se vi bezonas pliajn aliĝilojn, petu rekte de la kongresa sekreta- 

riejo.



En la salono Kabe okazas filmo "Esperanto". Mi ko- 
mencis la plej komplikan labirinton de la kongrese- 
jo. Post multe da penado, serĉante la unuan kaj du- 
an etaĝon, ne sole sed arope ni frontis unu la ali- an inter koridoroj kaj salonoj, kaj post kvaronhoro 
da penado, venis alta gvidanto kiu instruis al ni 
la rektan vojon. Laŭ la salono Fabiano, oni devas 
iri al la dekstra ŝtuparo, malsupreniri al la unua 
etaĝo, trapasi Kotarbinski, laŭ la kafejeto iri ma- 
ldekstren, kaj post kubuta kurbo alifoje malsupren- 
iri kelkajn ŝtupojn por vidi la kinejon "Kabe". Sed 
pordisto diris al ni:
-Malpermesate, ĝi estas kompleta. Ni ripetos ĝin mo- 
rgaŭ matene je la deka.
La geesperantistos estis sidantaj pro laceco sur la 
planko en koridoroj, sur ŝtuparoj, en bufedoj kaj 
kafejetoj de la kongresejo.
Estis la plej Svarma homamaso da esperantistoj ene 
kaj for, tramoj kaj manĝejoj, hoteloj kaj ĝardenoj. 
La impona kaj labirinta kongreso estos neforgesebla 
al ĉiu ĉeestanto. JOHANO ANTONO

40-a  DATREVENO DE LA FONDO DE
HISPANA ESPERANTO-FEDERACIO 1947-1987
a) KONKURSO Temo: 40-a Datreveno de HEF. Historio,

personaj spertoj, memoraĵoj, ktp. 
"Lingvo Esperanto".
Maksimume: Du paĝoj de HEF-Boletln.

b) KONKURSO Temo: 40-a Datreveno de HEF kaj Espe-
ranto. Artikolo aŭ raporto publikigi- 
ta en la hispanaj ĵurnaloj aŭ revuoj 
rilate al HEF.
Validas, Ĉiuj oficialaj lingvoj el 
Hispanujo.

Materialon al la adreso de la ĉefredaktoro de HEF- 
Boletin, Giordano Moya, Balmes, 38, TERRASSA (Bar- 
celona)

POR CIU KONKURSO TRI PREMIOJN
1- a Diplomo kaj Dumviva membreco al HEF.
2- a Diplomo kaj kolekto da libroj.
3- a Diplomo kaj kolekto da libroj.


















